[bookmark: _GoBack]არგენტინის რესპუბლიკაში საქართველოს საელჩოდან მიღებული ინფორმაციის თანახმად, მ.წ. 14-16 ნოემბერს ქ. ბუენოს-აირესში დაგეგმილია არასრულწლოვანთა შრომის აღმოფხვრის შესახებ მე-4 მსოფლიო კონფერენცია, რომელიც შრომის მსოფლიო ორგანიზაციის (ILO) ეგიდით ჩატარდება და იქნება სამმხრივი დასწრება მთავრობის, დასაქმებულთა და დამსაქმებელთა ჯგუფების წარმომადგენლების მხრიდან. კონფერენციის თემატიკა ასევე ითვალისწინებს იძულებითი შრომის აღკვეთაზე აქცენტს და მოიცავს ახალგაზრდების დასაქმების ხარისხიანობასთან მიმართებაში სოციალური და ეკონომიკური პოლიტიკის შემუშავების ირგვლივ დისკუსიას. კონფერენციის მიზანია 2025 წლისათვის არასრულწლოვანთა შრომის ყველა ფორმის აღმოფხვრა. კონფერენცია არგენტინისათვის განსაკუთრებული მნიშვნელობისაა, გამომდინარე იქიდან, რომ პირველ რიგში ეხმიანება ქვეყანაში ეროვნულ და რეგიონულ დონეზე ამ კუთხით გაწეულ ძალისხმევას და მეორე მხრივ, განამტკიცებს, მდგრადი განვითარების 2030 წლის დღის წესრიგის იმპლემენტაციის მიზნით, არგენტინის მიერ აღებულ ვალდებულებას. შესაბამისად, არგენტინული მხარე გვთხოვს ბუენოს-აირესის მე-4 მსოფლიო კონფერენციაზე საქართველოს კომპეტენტური უწყებებიდან/სამინისტროდან შეძლებისდაგვარად უმაღლეს დონეზე დასწრებას და უახლოეს მომავალში გეგმავს საქართველოს მხარისათვის ღონისძიებაზე მიწვევის წერილის გამოგზავნას. არგენტინის მხარის დროული ინფორმირების მიზნით, გთხოვთ, გვაცნობოთ თქვენი გადაწყვეტილება ხსენებულ კონფერენციაზე სამინისტროს წარმომადგენელთა მონაწილეობის თაობაზე
